
8. IKASGAIA: GIZARTE SEGURANTZAKO SISTEMA ESPAINIARRA
8.1 AURREKARI HISTORIKOAK:
Lehenengo ereduak Bismarcken eredua jarraituz sortu ziren eta aipatzekoa da lehenengoa 1900.urtekoa: Lan istripuen Gizarte Asegurua. Lege honek gaur egun ere garrantzia handia dauka, bi arrazoiengatik:
1. Lan istripuen kontzeptua gaur egunera arte iraun du.

2. Lan istripuen lege honek berrikuntza handia dakar, lehen aldiz enpresen erantzukizun objektiboa ezartzen duelako lan istripuengatik. Ordura arte, erantzukizuna istripua izan zuenarena zen. Baina, gaur egun, erantzukizun oro enpresari egozten zaio eta frogaren zama enpresarena izango da.
Legez esaten da enpresa batean langileen segurtasuna bermatzea enpresaren ardura da eta istripu bat baldin badago erantzukizuna enpresarena izango da. Legearen ondoren erantzukizun objektiboa enpresarena izango da eta enpresak frogatu beharko du erantzukizuna langilearena dela. Bestalde, Gizarte asegurua aurreikusten da lege honetan, baina, ez da derrigorrezkoa izango. Hau da, erantzukizuna egozten die enpresei eta irtenbide bezala gizarte aseguruak eskaintzen dizkie.
1919.urtean Erretiroaren Gizarte Asegurua (gaur egun jubilazioa dena) sortu zen. Hemen derrigorrezko Gizarte Aseguru sistema jarri zen martxan eta kotizazioen eta prestazioen sistemaren aintzindaria da. 1931.urtean Lan Istripuen derrigorrezko Gizarte Aseguru sistema ezarri zen. 1942.urtean Gaixotasunaren Gizarte Asegurua sortu zen. Hauek guztiak Bismarcken sistema hartu uzten oinarritzat.
8.2 GIZARTE SEGURANTZA 1978ko KONSTITUZIOAN
Konstituzioak Gizarte Segurantzari buruz dio, botere publikoek gizarte segurantza sistema publiko bat mantenduko dutela herritar guztientzat. Beveridgen ideia nabari da. Esan beharra dago, Europa mailan Estatu Sozialari dagokionez, Konstituzioak nahiko antzekoak direla. Bestalde, Konstituzioak aipatzen duen babes horrek beharrezkoa izango da guztien beharrizan egoerei aurre egiteko.
Beharraldiak (beharrizan egoera) eta langabezia aipatzen dira Konstituzioan: herritar guztiak babestu beharrizan egoeren aurrean. Baina zergatik agertzen da langabezia eta ez gaixotasuna edo hezkuntza gabezia adibidez? Konstituzioa egiten denean langabezia maila oso altua zelako eta kezka larria eragiten zuelako. Beraz, honi ez zaio garrantzia handirik eman behar edo ez du despistatu behar, azken finean, eman nahi den ideia, hiritar guztiei nahiko babes ematea da beharrizan egoeren aurrean.
8.3 GIZARTE BABESAREN MAILAK
Gizarte babesa kontzeptu zabala da eta babes mota honen barruan hiru laguntza mota ditugu:
1. GIZARTE LAGUNTZA (PUBLIKOA): edo asistencia social erderaz, Estatu Sozialaren logikan administrazio publiko guztien ardura da. Lehenengo maila honetan, udalen artean dibertsitate asko dago eta herri bakoitzak diru laguntza gehiago edo gutxiago edo desberdinak ematen dituzte (uholdeak egoten badira, seme alabak dituztenentzat...). Beraz, administrazio bakoitzak nahi duena edo ahal duena egiten du. 
Konstituzioan Gizarte Laguntza hau eskumen banaketan, ez dago Estatuaren eskumen esklusiboaren barnean, baizik eta AAEE-k har ditzaketen gaien artean sartzen da. Eusko Jaurlaritzak adibidez, Sarrerak Bermatzeko Sistema sortu du eta Gizarte Laguntzaren adibide garbia da. 
2. GIZARTE SEGURANTZA (PUBLIKOA, DERRIGORREZKOA): Legez araututa dago, publikoa da eta derrigorrezkoa. Derrigorrezkoa da kotizatzea langileentzat eta enpresaburuentzat, eta bestalde derrigorrezkoa da GS egotea botere publikoentzat. Gizarte Segurantzak bi maila ditu:
· Ekarpenekoa ez den maila no contributiva: GS-k prestazioak ordaintzen ditu, nahiz eta pertsona horrek ez egin ekarpenik GS-ra (desenplegatuak, pobreak...).

· Ekarpeneko maila contributiva (Bismarcken eredua): Ekarpena egiten bada babesten gaitu Gizarte Segurantzak eta ekarpenak egiten dituztenen artean, aipatzekoak dira Profesionalak (langileak) eta Ikasleak (matrikulan egiten  den ekarpena, Seguro Cum Laude adibidez). Hau da, prestazioak beti daude baldintzatuta aldez aurretik egon den ekarpen bati. Gizarte Segurantzak ematen duen prestazio garrantzitsuena jubilazioa da ikuspegi ekonomikotik, baina ekarpenezkoa al da? Bai, izan ere, bizitzan zehar kotizatu duzunaren arabera jasoko duzu. Hala ere, jubilazioak badu ekarpenezkoa ez den laguntza (400€ hilero). 

· Araubide orokorra: industria eta zerbitzu mailako langileak sartzen dira hemen, lan kontratupekoak. Hau da, langile gehienak sartzen dira hemen.

· Araubide bereziak: ikasleen araubide berezia, autonomoen araubide berezia, funtzionarioen araubide bereziak, itsas langileak... GS legeko 10.artikuluan ageri dira. Funtzionarioen kasuan hiru araubide berezi daude:
· F.Zibilak: MUFACE
· F.Militarrak: ISFAS
· Judikaturako F.: MUGEJU
Zergatik bereizten dira ekarpeneko maila eta ekarpenekoa ez den maila, oso antzekoak badira? Eskumen banaketarengatik. Ekarpenekoa ez den maila, Estatuaren konpetentzia da eta ekarpeneko maila aldiz, Autonomia Erkidegoen konpetentzia da. Bestalde, bien arteko beste desberdintasun garrantzitsua beraien finantza iturriak dira:
· Ekarpenekoa ez den mailan babestuak hiritar guztiak dira, ondorioz, hiritarren finantzatzen dute zergen bitartez. 

· Ekarpenekoa ez den maila, kotizatzaileek finantzatzen dute eta ondorioz, babestuak kotizatzaileak dira.
3. GIZARTE BABES OSAGARRIA (PRIBATUA, BORONDATEZKOA): osagarria da GS beti egongo delako. Hau da, GS gutxiegi iruditzen bazaizu posible da pribatu bat egitea eta borondatezkoa da.

